ЯШЕЛЧӘ, ҖИЛӘК-ҖИМЕШ БЕЛӘН ДӘВАЛАН


Кабак ашамлыклары күп кенә авыруларны дәвалый һәм булдырмый кала. Кабак боткасы ашказанын һәм уникеилле эчәкне сәламәтләндерә.


Америка галимнәре фикеренчә, ир-атларга помидор ешрак кирәк, “алтын алма” яратучылар простота, яман шеш белән сирәк авырыйлар.


Ташкабак согы бик тә аз калорияле, шуңа күрә аны авырлыклары артык булудан җәфаланучыларга тәкъдим итәләр, ул исә симерүгә юл куймый.


Йөзем согы кандагы холестеринны киметүгә булыша, шуңа аны йөрәк һәм кан тамырлары авыруыннан җәфаланучыларга бик еш тәкъдим итәләр, шулай ук ул какырык чыгару үзлегенә дә ия.


Әче торма согын бронхит һәм ютәл борчыганда, шулай ук үт юллары авыртканда эчәләр.


Кызыл миләш гипертония (кан басымы күтәрелгәндә), атеросклероз вакытында бәвел кудыра һәм канны туктата. Халык медицинасында геморрой һәм гастрит белән авырганда да кулланалар. Шулай ук хәлсезләнгәндә, кан аз булганда файдаланалар. 2 стакан кайнаган суга 2 чәй кашыгы миләш исәбеннән төнәтмә ясап 1 сәгать төнәтәләр, тәм өчен шикәр өстиләр. Шуны тигез бүлеп, көнгә 3-4 тапкыр эчәләр. Ашказаны сыекчасының әчелеге аз булганда ашарга 20-30 мин. кала 1 чәй кашыгы миләш согы эчәләр. Сок үт кудыру үзлегенә дә ия.


Көн саен бер грейпфрут ашасагыз, үзегезне йөрәк һәм бавыр авыруыннан сакларсыз.


Алма согы атеросклероз, гипертония белән авырганда, үт куыгы авыртканда бик файдалы.


Татлы борыч яки аның согын кулланып хәлсезлекне, азканлылыкны, аппетит юклыкны җиңәргә мөмкин.


Балан согы баш авырту белән җәфаланучыларга бик файдалы.


Керән астма (тын беткәндә, күкрәк кысканда), подагра, ревматизм белән авырганда, кан басымы күтәрелгәндә бик файдалы.


Әче алма согы диабет белән җәфаланучыларга бик файдалы, чөнки ул канда шикәр микъдарының күбәюенә каршы тора.

